Izquierda Unida de Navarra-Nafarroako Ezker Batua foru parlamentarien elkarteko foru parlamentari Ana Figueras Castellano andreak galdera egin du Mendekotasunerako laguntzen otsaileko ordainketari buruz (PES 409-09). Hona Familia, Gazteria, Kirol eta Gizarte Gaietako kontseilariaren erantzuna:
Hilero ordaintzekoak diren prestazio ekonomikoak, zehazki mendekotasun egoeran dauden pertsonentzako babes sistemari dagozkionak, normalean hilabete bakoitzaren azken egun baliodunean ordaintzen dira.
Inguruabar jakin batzuengatik, joan den otsailean, ordainketa horiek KPIaren arabera birformulatzeko izandako arazo informatiko baten ondorioz, atzerapen txiki bat sortu zen babes-sistema horretako laguntza ekonomiko batzuk ordaintzerakoan, hain zuzen ere mendekotasun egoeran dauden pertsonen familiako zaintzarako laguntzetan eta zerbitzuekin lotutako prestazio ekonomikoetan. 
Inguruabar horren ondorioz, laguntzak ez ziren hileko azken egun baliodunean ordaindu, hain zuzen ere otsailaren 26an, ohikoa denez, baizik eta martxoaren 3an.
Zailtasun horiek berriz ere gerta daitezen saihesteko, behar diren neurriak hartu dira, halako moduz non hurrengo ordainketa, martxoari dagokiona, ohiko epeetan egin baita. 

